Հիմնավորում
«Հայաստանի Հանրապետության 2017 թվականի հունիսի 29-ի N751-Ն որոշման մեջ լրացումներ և փոփոխություններ կատարելու և Հայաստանի Հանրապետության կառավարության 2017 թվականի մարտի 16-ի N254-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման

1. Իրավական ակտի անհրաժեշտությունը (նպատակը).
Նախագծի ընդունման նպատակը՝ օտարերկրյա քաղաքացիների ու քաղաքացիություն չունեցող անձանց (այսուհետ՝ օտարերկրյա անձ) կողմից Հայաստանի Հանրապետության տարածքում վճարված ավելացված արժեքի հարկի (այսուհետ՝ ԱԱՀ) գումարների փոխհատուցման հետ կապված հնարավոր ռիսկերը կանխելը, խափանելը և բացահայտելն է:  
2. Կարգավորման հարաբերությունների ներկա վիճակը և առկա խնդիրները.
Հայաստանի Հանրապետության 2017 թվականի հունիսի 29-ի N751-Ն որոշմամբ սահմանված կարգի համաձայն՝ օտարերկրյա քաղաքացիների ու քաղաքացիություն չունեցող անձանց կողմից Հայաստանի Հանրապետության տարածքում վճարված ավելացված արժեքի հարկի գումարները փոխհատուցվում են, եթե միաժամանակ առկա են հետևյալ դեպքերը`
1) օտարերկրյա անձանց կողմից տվյալ հարկ վճարողից մեկ օրացուցային օրվա ընթացքում ԱԱՀ-ի վերադարձի հաշվով ձեռք բերված ապրանքների արժեքը (ներառյալ ԱԱՀ-ն) կազմում է առնվազն 50.000 դրամ.
2) Հայաստանի Հանրապետությունից այդ ապրանքներն արտահանվում են Հայաստանի Հանրապետության տարածքում օտարերկրյա անձանց կողմից դրանց ձեռքբերմանը հաջորդող 90 օրվա ընթացքում.
3) մինչև Հայաստանի Հանրապետությունից այդ ապրանքների արտահանումը դրանք չեն օգտագործվել և ունեն գործարանային փաթեթավորում և (կամ) պիտակավորում:
Հայաստանի Հանրապետության տարածքում ձեռք բերված ապրանքների համար վճարված ԱԱՀ-ի գումարները չեն փոխհատուցվում, եթե օտարերկրյա անձի կողմից ձեռք են բերվել սննդամթերք, ծխախոտի արտադրանք, դեղորայք, մշակութային արժեքներ, տրանսպորտային միջոցներ և դրանց առանձին մասեր, ապրանք, որի դիմաց օտարերկրյա անձին փոխհատուցման ենթակա ԱԱՀ-ի գումարը պակաս է 8335 դրամից:
Գործող կարգի համաձայն՝ օտարերկրյա անձանց ԱԱՀ-ի գումարները փոխհատուցելու նպատակով՝ «Ենթակա է փոխհատուցման» գրառումով և մաքսային մարմնի կողմից կնքված՝ ԱԱՀ-ի վերադարձի հարկային հաշվի թղթային տարբերակը կամ ՀԴՄ-ի հարկային հաշիվը,  ապրանքի դիմաց կատարված վճարումը հավաստող փաստաթուղթը, իսկ օդանավով Հայաստանի Հանրապետությունից մեկնելու դեպքում՝ նաև նստեցման կտրոնի (օդանավի անձնակազմի վերաբերյալ հայտարարագրի) պատճենն օտարերկրյա անձի կողմից՝
1) ներկայացվում է Հայաստանի Հանրապետության պետական սահմանի անցման կետերում տեղաբաշխված որևէ բանկի գործառնական գրասենյակ՝ գումարը կանխիկ ստանալու համար, կամ
2) ուղարկվում է Հայաստանի Հանրապետության ֆինանսների նախարարություն՝ գումարը բանկային փոխանցմամբ ստանալու համար: Օտարերկրյա անձի կողմից Հայաստանի Հանրապետության ֆինանսների նախարարություն փաստաթղթերն ուղարկվելու համար դրանք գցվում են այդ նպատակով Հայաստանի Հանրապետության պետական սահմանի անցման կետերում տեղադրված՝ համապատասխան նշումով (Tax free invoices) արկղի մեջ:

Խնդիրն այն է, որ հարկային մարմին պարբերաբար ստացվող օպերատիվ տվյալների համաձայն՝ որոշ օտարերկրյա անձինք գնում են ապրանքներ, մաքսային մարմին ներկայացնելով համապատասխան փաստաթղթերը և գնված ապրանքները, հետ են ստանում ԱԱՀ-ն, սակայն նշված ապրանքները փաստացի չեն արտահանվում Հայաստանի Հանրապետությունից կամ արտահանվելուց հետո մի քանի օրվա ընթացքում արտահանող անձի կամ այլ անձանց միջոցով հետ են վերադարձվում Հայաստանի Հանրապետություն, ինչը չի բխում օտարերկրյա անձանց ԱԱՀ-ն փոխհատուցելու նպատակից, ինչպես նաև առաջացնում է որոշակի ռիսկեր ԱԱՀ-ի փոխհատուցման գործընթացում։
3. Առկա խնդիրների առաջարկվող լուծումները.
Նախագծով առաջարկվում է՝
-	սահմանել, որ Հայաստանի Հանրապետության տարածքում ձեռք բերված ապրանքների համար վճարված ԱԱՀ-ի գումարները Հայաստանի Հանրապետությունից ցամաքային տրանսպորտով մեկնելու դեպքում օտարերկրյա անձին ենթակա են փոխհատուցման տարվա ընթացքում ոչ ավելի, քան երկու անգամ։ Ընդ որում, օտարերկրյա անձին փոխհատուցման ենթակա ԱԱՀ-ի գումարների հանրագումարը չի կարող գերազանցել 350 հազար դրամը, իսկ գերազանցող մասը ենթակա չէ փոխհատուցման,
-	թե ցամաքային տրանսպորտով, թե օդանավով մեկնելու դեպքում օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցել միայն անկանխիկ եղանակով։ Վերոնշյալ կարգավորումը հնարավորություն կտա բացառել Հայաստանի Հանրապետության պետական սահմանի անցման կետերում օտարերկրյա անձանց՝ ԱԱՀ-ի կանխիկ եղանակով փոխհատուցումը, ինչպես նաև հնարավորինս նվազեցնել ԱԱՀ-ի գումարների փոխհատուցման գործընթացում առաջացող ռիսկերը,
-	սահմանել, որ ԱԱՀ-ի վերադարձի հարկային հաշվում օտարերկրյա անձի բոլոր տվյալները լրացվում են էլեկտրոնային եղանակով: ԱԱՀ-ի վերադարձի հարկային հաշվում ձեռագիր լրացված ցանկացած տվյալի դեպքում ԱԱՀ-ի փոխհատուցումը մերժվում է նույն կարգի 15-րդ կետի համաձայն։Նշված կարգավորումը հնարավորություն կտա խուսափել ձեռագրով կատարված նշումների անընթեռնելիության հետևանքով գումարները փոխհատուցելու խոչընդոտներից,
-	ուժը կորցրած ճանաչել Հայաստանի Հանրապետության կառավարության 2017 թվականի մարտի 16-ի N 254-Ն որոշումը, իսկ այդ որոշմամբ սահմանված հարաբերությունները նախատեսել ՀՀ կառավարության 2017 թվականի հունիսի 29-ի N 751-Ն որոշմամբ՝ հաշվի առնելով, որ երկու որոշումներով էլ կարգավորվում են ԱԱՀ-ի վերադարձման հետ կապված հարաբերություններ,
-	սահմանել, որ բանկի կողմից մերժված և Հայաստանի Հանրապետության ֆինանսների նախարարություն վերադարձված գումարները ենթակա չեն կրկին փոխանցման և մուտքագրվում են Հայաստանի Հանրապետության պետական բյուջե՝ որպես այլ եկամուտ։ Նշված առաջարկը պայմանավորված է գանձապետական միջանկյալ հաշվին գումարները չպահելու /չսառեցնելու/ հանգամանքով։
ԱԱՀ-ի գումարների փոխհատուցումը միայն անկանխիկ եղանակով իրականացնելու դեպքում փոխհատուցման գումարները հաճախ են վերադարձվում ՀՀ ֆինանսների նախարարություն քարտի համարների և բանկային հաշիվների՝ անընթեռնելի ձեռագրով կամ թերի կամ սխալ լրացված լինելու հանգամանքով պայմանավորված: Այդ դեպքում վերադարձված գումարները մնում են բանկի և ՀՀ ֆինանսների նախարարության միջև կնքված պայմանագրի շրջանակներում բացված տարանցիկ հաշվում: Ուստի, նպատակահարմար է նշված գումարները մուտքագրել ՀՀ պետական բյուջե՝ որպես այլ եկամուտ,
-	սահմանել, որ օտարերկրյա անձին ԱԱՀ-ի գումարները փոխհատուցելու համար բանկը կարող է ԱԱՀ-ի գումարների փոխհատուցման նպատակով գանձել միջնորդավճար, որը պակասեցվում է օտարերկրյա անձին վերադարձվող ԱԱՀ-ի գումարներից։ Նշվածի նպատակը օտարերկրյա քաղաքաքացիների համար հստակեցնելն է, թե ինչու է վերադարձված գումարի չափը տարբերվում վերադարձի հարկային հաշվում գրված գումարի չափից։
Ներկայումս, ԱԱՀ-ի գումարները փոխհատուցելիս՝ ՀՀ ֆինանսների նախարարությունը ՀՀ առևտրային բանկին գումարները փոխանցում է բացառապես ՀՀ դրամով և այն չափով, որքան նշված է մաքսային մարմնի կողմից ԱԱՀ-ի վերադարձի հաշվում:
Քարտային հաշվին գումարի փոխանցումն ապահովելու նպատակով ՀՀ ֆինանսների նախարարությունը պայմանգիր  է կնքել ՀՀ առևտրային բանկի հետ, որի շրջանակում փոխհատուցման գումարները օտարերկրյա քաղաքացիների քարտերին փոխանցելիս բանկը գանձում է միջնորդավճար, իսկ քարտերին փոխհատուցման գումարները վերադարձվում է ԱՄՆ դոլար արժույթով,
[bookmark: _GoBack]-	քարտային հաշվի տվյալների լրացումը դարձնել պարտադիր,ք անի որ առաջարկվում է գումարները փոխհատուցել միայն անկանխիկ եղանակով։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
5. Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է հնարավորինս նվազեցնել օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարների  փոխհատուցման հետ կապված ռիսկերը։
6.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում էական փոփոխություններ չի նախատեսվում։
7.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը կապված է հետևյալ ռազմավարական փաստաթղթերի հետ.
-   ՀՀ կառավարության 18.11.2021թ. N 1902-Լ որոշման N 1 հավելվածով հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի՝ «3. Հարկային հսկողության ռիսկերի կառավարման համակարգերի կատարելագործմամբ ստվերի կրճատում» նպատակի «3.1 Տնտեսավարող սուբյեկտների կողմից իրականացվող գործունեության օրինականության կամ գործարքների լիարժեք փաստաթղթավորման կարգապահության բարելավում, հսկողական գործիքակազմի կատարելագործում» միջոցառման հետ,
-   ՀՀ կառավարության 12.12.2019թ. N 1830-Լ որոշմամբ հաստատված՝ ՀՀ պետական եկամուտների կոմիտեի զարգացման և վարչարարության բարելավման ռազմավարական ծրագրի «2. Վարչարարության արդյունավետության բարձրացում, եկամուտների ավելացում, ստվերի կրճատում» նպատակի «1. Հարկային և մաքսային իրավախախտումների կանխարգելում» ենթանպատակի իրականացման հետ:
